
 Maraming hamon ang dumarating sa bawat panahon na kung minsa’y 

wala sa tamang oras ngunit nalalagpasan ng buong tatag at tiwala sa sariling 

katapangan. Sa paglipas ng panahon hindi maikakailang ilang taong 

namumuhay ang mga tao sa makamundong pandemya na walang may alam 

kung hanggang kailan matatapos ang pagsubok na ito. Maraming mga 

propesyon ang hindi  nasanay at may mga nawalan din ng trabaho sa mga 

nagsarang establisyemento. Paano na lamang ang buhay na hindi nakikita ang 

kalaban na wari’y walang sandatang materyal kundi ang lakas lamang ng 

resistensya at dobleng pag-iingat ang kailangan. Ngunit ang krisis na ito ang 

nagturo sa mga mamamayan kung paano mabuhay at mapagana ang mga 

malikhaing pag-iisip.  

 Bilang gurong lumalaban sa hamon ng buhay na may katuwang na isang 

guro at may munting anghel na nagsisilbing inspirasyon sa araw-araw na buhay 

ay mayroong isang kwentong kahali-halina at may mithiing maabot ang mga 

pangarap ng aking sariling pamilya.Ginagawa namin ang lahat ng aming 

makakaya upang ang pamumuhay ay maging isang payak na magsisibling 

inspirasyon sa aking mga kapwa mamamayan. 

 Ang pagkakaroon ng propesyon bilang guro ay isang malaking biyaya 

upang makapagbigay kaalaman sa mga mag-aaral. Nagsimula akong nag-aral 

ng kolehiyo na may lakas at pananalig na maabot ang aking mga pangarap 

ngunit sa hindi inaasahang pagsubok ako’y nahinto ng pag-aaral datapwat hindi 

dito tumigil ang pag-abot ng aking mga mithiin bagkus ang paghinto ko ang 

nagsilbing magandang inspirasyon upang pag-igihin na ipagpatuloy sa susunod 

na taon ang aking kolehiyo.Sa pagtitiyaga ng aking mga magulang ako’y 

nagtagumpay na nakapagsuot ng togang itim hawak ang diplomang matagal 

kong nais. Nagkaroon ako ng agad na trabaho na mistulang nagpamulat ng 

reyalidad na ang talento ng isang guro ay hindi lamang iisa dapatwat ito’y 

napakarami.Dito ako natutong sumayaw, kumanta, maging magulang, kaibigan 

at maraming pang-iba na kung saan akin ding nakita ang tinadhanang 

mamahalin ko sa habang buhay na makakatuwang sa bawat hamon ng 

buhay.Hindi nagtagal kami’y nanumpa ng pagmamahalan at biniyayaan ng 

isang matalinong anghel na sinubok ang aming pagsasama at tunay na 

nalagpasan namin ang lahat.   



 Sa ilalim ng pandemyang ito tunay na nakita ko ang aking sarili bilang 

haligi ng tahanan at ilaw sa mga kabataan na tulungan sila upang maabot ang 

kanilang mithiin.Hindi biro ang maging guro sa ilalim ng pandemyang ito ngunit 

ang dedikasyon ay hindi matawaran na ibahagi ang aking kaalaman sa mga 

mag-aaral na magbibigay buhay din sa mga susunod na henerasyon. Sa tulong 

ng teknolohiya na nagsilbing tulay ng komunikasyon ay patuloy pa rin 

naibibigay ang kalidad na edukasyon,maging ito ay ang mga modyul na 

pinamamahagi ay malaking tulong na kahit nasa bahay lamang ang mga mag-

aaral ay makakapagpatuloy pa rin sila sa kalsada ng kanilang mga 

pangarap.Ako’y walang sawang magtuturo tungo sa edukasyon  para sa 

lahat.Lubos akong nagpapasalamat sa mga gurong katulad ko na walang maliw, 

walang pagsubok na iindahin makapagbahagi lamang ng sapat at kalidad na 

edukasyon sa lahat. Anuman ang krisis na mayroon ang mundo ay hindi 

magiging  hadlang upang ang dedikasyon at pagmamahal ay hindi 

maiparamdam sa mga mag-aaral sa kapwa. Ako’y isang guro, na hindi lamang 

basta guro ngunit mapagkandili at gagawin ang lahat at handang itaya ang 

buhay. 

Sa paglipas ng panahon mababakas natin na maraming mga pagsubok 

ang pinagdaanan ng mga guro ngunit itong makamundong pandemya ang 

pinakamahirap sa lahat na hahamon sa dedikasyon ng mga guro kasama ang 

pagkakaroon ng gintong puso sa malasakit sa mga mag-aaral. Sa kabila ng 

pagsubok na ito na hindi napaghandaan sapagkat biglaan nanatili pa ring 

matatag sa pag-iisip at pagpaplano ang mga ahensiya ng edukasyon kung paano 

masosolusyunan ang suliranin ng hindi naisasaalang alang ang mga kalusugan 

ng mga mag-aaral. Bilang isang guro isa ako sa mga may nais magpakita ng 

dedikasyon at tapat sa propesyong sinumpaan habangbuhay na inilaan ng 

Panginoon na magbahagi ng kaalamanan, hubugin ang isipan at haplusin ang 

mga puso tungo sa liwanag at maayos na kalsada ng buhay  para sa 

matagumpay na pamumuhay. Hindi man tulad ng frontliner ngunit higit pa ang 

kanilang sakripisyo na makipagtunggali sa kalusugan para sa mga edukasyon 

ng kabataan na magsisilbing pag-asa ng bayan. Pagbibigay ng mga modyul at 

paglingkuran ng tapat ang mga ahensiyang nakaasa sa pagpapayabong ng 

kaalaman at ito’y nanatiling nakatayong matatag sa gitna ng pandemya na 

patuloy na kumakatok sa puso at isipan ng mga mag-aaral maging ang mga 



magulang na huwag mawalan ng pag-asa sa pandemya sapagkat maabot pa rin 

ang kanilang mga pangarap. 

 Sobrang dakila ng propesyong “Guro” na ginagamitan ng salitang “Lang” 

ng iba ngunit sa pagkakaintindi ko ito ang may pinakamahirap na propesyon 

sapagkat maghapon at magdamag mong iisipin ang mga magandang estratehiya 

tulad na lamang nh paggawa ng modyul, piling mga video lesson at marami pang 

iba sa mabilis na pagkatuto at walang maliw na paglilingkod na naipabatid ang 

kaalaman. Obligasyon ng guro sa mag-aaral at sa bayan na kahit nasa bahay 

lamang ang mga mag-aaral na mabigyan ng magandang kinabukasan at mawala 

ang nararamdaman na takot ng mga magulang para sila’y mapanatag na hindi 

hahadlang ang makamundong pandemya sapagkat mayroong mga bayaning 

guro na handang ialay ang kanilang oras at dedikasyon sa serbisyong nilaan ang 

sinumpaang propesyon na habang buhay na huhubog ng mga kabataang pag-

asa ng bayan n gang mundo nati’y hindi manatili na nasa baba bagkus maging 

matagumpay ang mga mamayan. 

 Muli ako ay isang GURO na nag-iiwan ng mga salitang hindi LANG ako 

isang guro ngunit isa akong bayaning guro sa ilalim ng pandaigdigang 

pandemya. 

 

 


